
2026مئی  7اوننگ گوجری  نيوز  بوليٹن  
************************ 

 يوه  آکاشوانی  جموں  ہے نصرت  تے  ظفر  اقبال  تيں  خبر سُنو۔ 
********************* 

HEADLINES 
۔ليفٹينٹ  گورنر  منوج  سنہا  نے  آپريشن  سندهور  غی  برسی  ور  بهارتی  مسلح  افواج  ١
غی  بہادری  تے  قربانياں  نانہہ  خراج  عقيدت  پيش  کيو۔     

۔آپريشن  سندهور  تيں  بعد  پاکستانی  گولہ  باری  مانہہ  جان  گوان  آلاں  نانہہ  خراج   ٢
عقيدت  پيش  کرن  واسطے  اج  ضلع  پونچه  غا   گورو  دواره     مانہہ  خصوصی  دعاواں  

گو  اہتمام  کيو  گيو۔  تے  ضلع  ادهمپور  مانہہ  خواتين  نے  حب  الوطنی  تيں  بهر پور    
 رنگولی  تيار  کی۔ 

۔  منشيات  غے  خلاف  سخت   کاروائی  غے  دوران   مرکزی  زير  انتظام  علاقاں  تيں  ٣
افراد  نانہہ  گرفتار  کيو    518ايف۔آئی۔آر  درج  کی  گئی ہيں تے 481دناں  مانہہ 22صرف

 ہے۔
مئی  توڑ ی ، موسم  عام  طور  ور    9۔محکمہ  موسميات  نے جموں  کشمير  مانہہ   ۴

 خشک  رہن  غی  پيشن  گوئی  کی  ہے۔ 
****************** 

LG  OP  SINDOOR  ANN 
ليفٹينٹ  گورنر  منوج  سنہا  نے  آپريشن  سندهور  غی  برسی  ور  بهارتی  مسلح  افواج   

غی  بہادری  تے  قربانياں  نانہہ  خراج  عقيدت  پيش  کيو۔  اپنا  بيان  مانہہ  ايل  جی   
موصوف  نے  کہيو  کہ  اج ، جد  ہم  آپريشن  سندهور  غی  برسی  منارہيا  ہيں ،  تاں  ہم   

انُ  بہادر  فوجی   مرداں   تے  خواتين  نانہہ  سلام  پيش  کراں   جنہاں  نے  اپنی  ہمت   
حوصلہ  تے  مضبوط  عزم  تيں  پہلگام   مانہہ  معصوم  شہرياں  نانہہ  نشانو  بنان  آلا   

دشمن  نانہہ  مُنہ  توڑ  جواب  دتو  تهو۔  انُہاں  نے  کہيو  کہ  آپريشن  سندهور  اسِ  گل   
و  اعلان  کرے  کہ  مارا  بہادر  افواج   ہر  قيمت  ور  ملک  غی  خود  مختاری  تے   غ

سالميت  غی  حفاظت  کرن  واسطے  پرُ  عزم  ہيں ۔  يوه  بهارت  غا  مضبوط  اراده  غی   
مثال  ہے  تے  ہم  دہشت  گردی  غا  رابطہ  نانہہ  ختم  کرغے  جموں  کشمير  نانہہ  دہشت  

گردی  تيں  پاک  بنان  واسطے  پرُ  عزم  ہيں۔    
******************** 

OP  SINDOOR  SPL  PRAYERS 
آپريشن  سندهور  تيں  بعد  پاکستانی  گولہ  باری  مانہہ  جان  گوان  آلاں  نانہہ  خراج   

عقيدت  پيش  کرن  واسطے  اج  ضلع  پونچه  غا   گورو  دواره   شری  گروسنگه  سبها   
مانہہ  خصوصی  دعاواں  گو  اہتمام  کيو  گيو۔  آکاشوانی  جموں  غا  نمائنده  غے  مطابق   

بڑی  تعداد  مانہہ  عقيدت  مند ، گورو  دواره  مانہہ  جمع  ہوا ،  جت  انُہاں  نے  امن   
واسطے  دُعا  منگی،  تے  متاثرين  نانہہ  ياد  کيو۔  اس  موقع  ور  سرحد  پار  تيں  ہون   

آلی ،  گولہ  باری  غے  دوران ، شہری  علاقاں  مانہہ ،  مزہبی  مقامات  نانہہ  نشانہ  بنان   
مئی   غی  سويرے  بهارت  غی  جانب  تيں    7وی  مزمت  کی  گئی۔  گزشتہ  سال  غی 

آپريشن  سندهور   شروع  کيا  جان  تيں  فوراً  بعد  پونچه  مانہہ  توپاں  تے  مارٹر  شيلنگ  



ديگر  زخمی  ہوا  تها۔  آپريشن      34افراد  ہلاک  ہوا  جد  کہ   12غا  نتيجہ  مانہہ    
سندهور  غا  بارا  مانہہ  گل  کرتا  واں  ڈی۔جی۔پی۔سی،  غا  سيکرٹری   ہرچرن  سنگه  نے  

اس طرح  کہيو۔۔۔۔۔۔۔۔۔۔۔۔۔    
******************** 

OP  SINDOOR  RANGOLI 
ضلع  ادهمپور  مانہہ  خواتين  نے  آپريشن  سندهور  غی  پہلی  برسی  غا  موقع  ور   

خوبصورت  حب  الوطنی  تيں  بهر پور  رنگولی  تيار  کی،  جن  غے  ذريعے  قومی  فخر ،  
اتحاد  تے  قربانی  غا  جزبہ  نانہہ  خراج  تحسين  پيش  کيو  گيو۔آکاشوانی  جموں  غا    

نمائنده  غے   مطابق،  يہ  رنگ  بر نگی  رنگولی،جن  مانہہ  قومی  علامات  تے  حب   
الوطنی  غا  موضوعات  شامل  ہيں ،  ايک  مقامی  تقريب  غے  دوران  نمائش  واسطے   

پيش  کی  گئيں،  جس  مانہہ  مقامی  باشنداں  تے  خواتين  نے  شرکت  کی۔اس  قدم  غے   
ہ  اجُاگر  کيو  گيو،  جہيڑی  تخليقی  سرگرمياں  غے  ذريعے  ذريعے  خواتين  غا  کردار  نانہ

حُب  الوطنی،  ثقافتی  اظہار  تے  سماجی  اتحاد  نانہہ  فروغ  دے  رئيں  ہيں۔   پرگتی    
شرما    تے  سونالی  شرما  نے  کہيو  کہ  يے  رنگولی  آپريشن  سندهور  تيں  وابستہ   

بہادری  تے  قربانی  نانہہ  خراج  عقيدت  پيش  کرن  واسطے  بنائی  گئيں  ہيں ۔انُہاں  نے   
 مزيد  اس  طرح  کہيو۔۔۔۔۔۔۔۔۔۔ 

********************* 
OP  SINDOOR  BORDER  RES 

آپريشن  سندهور  غی  پہلی  برسی  غا  موقع  ور  جموں  غا  ارنيا  سيکٹر  مانہہ  بين   
العقوامی  سرحد  غے  قريب    تريوا  گراں،  غا  رہائيشياں  نے  بہادری  تے  حُب  الوطنی   

سندهور  غے  دوران  پاکستان      غو  مظاہرو  کرتا  واں  کہيو  کہ  وه  گزشتہ  سال  آپريشن
غی  بلا  اشتعال  گولہ  باری  غو  سامنو  کرن  غے  باوجود  وی  ملک  غی  حمايت   

واسطے  پرُ  عزم  ہيں ۔  تريوا  گراں  غی  رہائشی  تے  سرپنچ   بلبير کور    نے  کہيو  کہ  
سرحدی  علاقاں  غا  لوک  دہشت  گردی  غے  خلاف  ملک  غی  کاروائی  ور  فخر    

محسوس  کريں  تے  حفاظتی  دستاں  غے  نال  مضبوطی  سنگ  کهلا  ويں ۔انُہاں  نے  اس  
طرح  کہيو۔۔۔۔۔۔۔۔۔جد  کہ  ايک  ہور  مقامی  رہائشی  کلديپ  کمار  نے  کہيو  کہ  وه  ہر    

مشکل  حالات  غو  سامنو  کرن  واسطے  ہميشہ  تيار  ہيں۔انُہاں  نے  مزيد  اس  طرح   
 کہيو۔۔۔۔۔۔۔۔۔۔۔۔۔ 

******************* 
ANTI  DRUG  CAMPAIGN 

انسداد  منشيات  غی  مہم  مانہہ  نماياں  طور  ور  شدت  آئی  ہے ۔حُکام  نے  منشيات  تے   
  481دناں  مانہہ22متعلقہ  رابطہ  غے  خلاف  بڑا  پيمانہ  ور  نکيل  کسی  ہے۔صرف

افراد  نانہہ  گرفتار  کيو  ہے۔  آکاشوانی  جموں  گا  نامہ   518ايف۔آئی۔آر  درج  کی  ہے  تے 
نگار  نے  اطلاع  دتی  ہے  کہ  جاری  مہم  مانہہ  منشيات ،  تسکراں  تے  مرکز  غے    

زير  انتظام  علاقاں  مانہہ  کم  کرن  آلا  منشيات غی   دہشت  گردی  غا  نيٹ  ورک  نانہہ   
نشانو  بنايو  گيو ہے۔قابل  ذکر  ہے  جے  ان  گرفتارياں  غے  علاوه  حُکام  نے  منشيات   

جائيداں  نانہہ  وی مسماد  کردتو  ہے  جس    24قانونی  سرگرمياں  توں  منسلک غی  غير  
توں  منشيات  غا  کاروبار  مانہہ  ملوث  افراد  غے  خلاف ايک  مضبوط   پيغام  پجُايو  گيو  

ہے۔  يہ  کاروائی  منشيات  غی  روک  تهام  بارے  بنايا  گيا  قانون  غے  تحت  کی  گئی    
  ہے۔



******************** 
DEVIKA  RESTORATION 

عوامی  شرکت  تے  عقيدت  غی  ايک  دل  دہلان  آلی  مثال  گا  طور  ور  ادهمپور  غا  لوک  
تاريخی  ديوکا  گهاٹ  غی  بهالی  واسطے  اگٹها  ہوا  ہيں  مقامی  باشنداں  سماجی    

تنظيماں  تے  رجاکاراں  نے  پوتر  گهاٹ  غی  مرمت  خوبصورتی  تے  ديوکا  گهاٹ  نانہہ  
صاف  ستهرا  زياده  خوبصورت  تے  باوقار  شکل  دين  غی  ذمہ  داری  خود  لی  ہے جس  

نانہہ  جموں  خطہ  مانہہ  پچهلا  سال آن  آلا  حاليہ  سيلاب  مانہہ  شديد  نقصان پوچيا  ہے۔   
انُ  غو  مشن  صرف  آرائش  غا  باره  مانہہ  نی  ہے  بلکہ  عقيده  ثقافت  تے  ادهمپور    

نانہہ  محفوظ  رکهن  گا  باره  مانہہ  ہے۔  چند  سماجی  کارکُناں نے  يہ  گل    غی  شناخت 
 کی  وکاس  شرما  تے  پنکج  گُپتا  نے  کجُ  اس  طرح  کہيو۔۔۔۔۔۔۔۔ 

****************** 
CITY FOREST PARK 

سبز بُنيادی ڈهانچہ  نانہہ  مضبوط  بنان  تے خطہ  مانہہ  ماحولياتی  سياحت  نانہہ  فروغ   
دين  غی  خاطر  ايک  اہم  قدم  مانہہ  سٹی  فارسٹ  پارک  نانہہ  محکمہ  جنگلات  نے  حال  

ہی  مانہہ  رام  بن  ضلع  غا  بٹوت  مانہہ  شروع  کيو  تهو۔  قابل  ذکر  ہے  جے  يوه    
پارک  ماحولياتی  معيار  تے  عوامی  بہبود  ناہہ  بہتر  بنان  مانہہ  شہری  جنگلاتی  جگہاں  
غی  بدتی  اہميت  نانہہ  ظاہر  کرے۔اس  طرح  گا اقدامات  نہ  صرف  تحفظ  غی  کوششاں   

مانہہ  سماج  غی  شرکت  غی  حوصلہ  افزائی  کرے  بلکہ  فطرت  ور  مبنی  سياحت   
کم  کريں۔ اس  قدم  غو  مقصد  رہائشياں  تے  زائرين  دواں  واسطے  ايک   واسطے  وی  

متحرک  تفريحی  سبز  جگہ  بنانو  ہے۔اس  سلسلہ  مانہہ  مزيد  جانکاری  ديتا  واں  بٹوت   
 فارسٹ  کنزرويٹر  ڈاکٹر  ارش  ديپ  سنگه  نے  اس  طرح  کہيو۔۔۔۔۔۔۔۔۔ 

******************* 
WEATHER 

مئی  توڑ ی  موسم  عام  طور  ور  خشک    9محکمہ  موسميات  نے جموں  کشمير مانہہ   
رہن  غی  پيشن  گوئی  کی  ہے۔عہديداراں  نے  دسيو  ہے  جے  اس  عرصہ  غے  دوران   

مئی     12مئی  تيں   10زياده  تر  علاقاں  مانہہ  موسم  صاف  رہن  غا  امکان  ہيں۔  البتہ  
توڑی  موسم  مانہہ  تبديلی  غا  اثار  ريں۔  جد  موسم  غا  زياده  تر  ابرآلود  رہن  غی  امُيد  

ظاہر  کی  گئی  ہے۔  اس  عرصہ مانہہ  بکه   بکه  جگہاں  ور  ہلکی  تيں  درميانہ  درجہ    
غی  بارشاں  تے اندهی  چکهڑ  غو  وی  امکان  ظا ہر  کيو  گيو  ہے۔اس  بارے  گل  کرتا   

موسميات  غا  ڈائريکٹر  مختار  احمد  نے  اس  طرح  کہيو۔۔۔۔۔۔۔۔۔۔ واں  محکمہ     
 ٌ◌◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ********************** 

 


